
§ 37 naapertorlugu apeqquteqaammut akissut nr. 152/2019 

Qeqertarsuup Tunuani Aalisarfiit pisassiissutitaqarfiunngitsut pillugit inatsisartut suleriaa
sianni § 37, imm. 1 naapertorlugu Naalakkersuisunut apeqquteqarputit. Apeqqutit sulias
saqarfigisannit akineqartussanngorlugit innersuunneqarput. 

Apeqqut 1: 
Piffissami 2010-miit ullumikkumut killilersorneqanngitsumik Oeqertarsuup Tunua
ni qaleralinniarfimmi aalisarneq tassani aalisarneqartartut angissusaannut qanoq 
sunniuteqarsimanersoq Naalakkersuisut i1isimatitsissutigisinnaavaat? 

Akissut: Oalerallit Oeqertarsuup Tunuani pisassiissutitaqanngitsumiimmata pisassiissuti
taqanngitsumullu aalisarfimmut isersinnaallutillu anisinnaammata aalisarfimmik pisassiis
sutitaqanngitsumi ineriartorneq immikkoortillugu nalilersoruminaappoq. Aalisarfik pisas
siissuteqarfiunngitsoq 2014-imi aatsaat atorneqalermat malugin iaqquneqarpoq. Pisas
siissutitaqanngitsumik aalisarfinni aalisarneq Oeqertarsuup Tunuani aalisarnermut ataa
tsimoortumut ilaavoq tamaanilu 2010-mi agguaqatigiissillugu angissusaat 57 cm-imiit 
2017-imi 54 cm-imut milleriarsimapput. 

Apeqqut 2. 
Piffissami 2010-miit ullumikkumut pisarineqartut amerliartornerat ilutigalugu Oe
qertarsuup Tunuani killilersuinertaqanngitsumik qaleralinniarfimmi qalerallit mil
liartorsimanersut Naalakkersuisut ilisimatitsissutigisinnaavaat? 

Akissut: Tulaanneqartut agguaqatigiissillugu angissusaat, aalisartut angallamminni allat
tuivii malillugit oqummersamut ataatsimut aalisakkat pisaasartut kiisalu uumassusilerituut 
kilisaatinik qassutinillu misissuinerinit piffissami pineqartumi aalisagaqatigiit milliartuler
simasut takuneqarsinnaavoq. Aalisagaqatigiit milleriaraangamik annerit utoqqaanerillu 
ikileriarnerinut takussutissaasarpoq, taamaattumillu aalisakkat tulaanneqartut mikineru
sarput. Pisassiissutitaqanngitsunik aalisarneq Oeqertarsuup Tunuani aalisarnermut ta
marmut ilaammat pisassiissutitaqanngitsumik aalisarneq aalisagaqatigiit ikiliartorne
rannut aamma peqqutaaqataavoq. 

Apeqqut 3 
Oeqertarsuup Tunuani killilersuinertaqanngitsumik qaleralinniarfimmi aalisarneq 
piujuaannartitsinissaq tunngavigalugu ingerlanneqarnersoq Naalakkersuisut nali
lerpaat? 

Akissut: Pisassiissutitaqanngitsunik aalisarneq Oeqertarsuup Tunuani aalisarnermut ta
marmut ilaammat pisassiissutitaqanngitsumik aalisarneq aalisarnermit tamarmiusumit 

immikkoortinneqarsinnaanngilaq. Taamaammat Oeqertarsuup Tunuani pisassiissutita
qanngitsumik aalisarfimmi qaleralinniarneq nungusaataanngitsumik ingerlanneqarnersoq 
oqaatigium inaappoq. 

Apeqqut4 
Qeqertarsuuup Tunuani killiliinertaqanngitsumik qaleralinniarfimmi qaleralinniar
nermi pisassiissutit aallaavigalugit aalisartoqalernissaanut Naalakkersuisut ullu
leereerpat? 

Akissut: 
Erseqqinnerusumik suli ullulerneqanngilaq Naalakkersuisulli Oeqertarsuup Tunuani pi
sassiissutitaqanngitsumik aalisarnerup atorunnaarsinnissaa suli isumaliutersuutigaat. 

Inussiarnersumik inuulluaqqusillunga 

~~~t: Jerem iassen 
Aali~arnerm ut, Piniarnerm ut Nunalerinerm ullu Naalakkersuisoq 

INUIT ATAQATIGIIT 
Inatsisartuni 

22. marts 2019 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 
matumuuna saqqummiuppara. 

Naalakkersuisunut apeqqut: 

1. Naalakkersuisut ilisimatitsissutigisinnaavaat killilersorneqanngitsumik Qeqertarsuup Tunuani 

qaleralinniarfimmi aalisarneq tassani aalisarneqartartut angissusaannut qanoq 

sunniuteqarsimanersoq, piffissami 2010-miit ullumikkumut? 

2. Naalakkersuisut ilisimatitsissutigisinnaavaat pisarineqartut amerliartornerat iluatigalugu 

Qeqertarsuup Tunuani killilersuinertaqanngitsumik qaleralinniarfimmi qalerallit angissusaat 

milliartorsimanersoq, piffissami 2010-miit ullumikkumut? 

3. Naalakkersuisut nalilerpaat Qeqertarsuup Tunuani killilersuinertaqanngitsumik 

qaleralinniarfimmi aalisarneq piujuaannartitsinissaq tunngavigalugu ingerlanneqarnersoq? 

4. Qeqertarsuuup Tunuani killiliinertaqanngitsumik qaleralinniarfimmi qaleralinniarnermi 

pisassiissutit aallaavigalugit aalisarnerup ingerlatilernissaanut Naalakkersuisut ulluleereerpat? 

(Inatsisartuni ilaasortaq Sofia Geisler, Inuit Ataqatigiit) 

Tunngavilersuut: 

Qulaani apeqqutigineqartut tassaapput malitseqartitsilluni apeqqutit, aallaavigineqarluni §37 
naapertorlugu apeqqutinnut nr. 134_2019-mut Naalakkersuisut akissutaat. 

Kissaatigivara apeqqutikka ullut suliffiusut qulit qaangiutinnginneranni akineqarnissaat. 

